
ԴԵԿՏԵՄԲԵՐԻ 7-Ի N 1935-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1.Հայաստանի Հանրապետության կառավարության 2006 թվականի դեկտեմբերի 7-ի «Հարգադրոշմների, տարբերանիշերի և անվանանիշերի ձևերը, չափերը, նկարագրությունը և դրանց պատրաստման, հաշվառման ու տնօրինման կարգը հաստատելու մասին» N 1935-Ն որոշման հավելվածում կատարել հետևյալ փոփոխությունները.

1) 2-րդ կետը շարադրել հետևյալ խմբագրությամբ.

«2. Հարգադրոշմը պատվիրում և (կամ) պատրաստում են թանկարժեք մետաղներից պատրաստված իրերի հարգորոշման և հարգադրոշմման ծանուցման ենթակա գործունեություն իրականացնող հաշվառված անձինք (այսուհետ` հաշվառված անձ): Տարբերանիշի և անվանանիշի գրանցման, հաշվառման և փորձաքննության, ինչպես նաև պետական պահուստների ուսումնասիրության գործառույթներն իրականացնող լիազոր մարմին է հանդիսանում Հայաստանի Հանրապետության ֆինանսների նախարարությունը (այսուհետ` լիազոր մարմին): Հարգադրոշմը թույլատրվում է պատվիրել և (կամ) պատրաստել միայն համաձայն սույն կարգի N 1 ձևով սահմանված հարգադրոշմների ձևերի, չափերի և ուրվագծի:».

2) 4-րդ կետում «լիցենզիայի համարը» բառերը փոխարինել «հաշվառված անձի համարը» բառերով.
3) 13-րդ կետում «լիցենզավորված անձը» բառերը փոխարինել «հաշվառված անձը» բառերով.
4) 18-րդ կետերում «լիցենզիա ստացած անձանց» բառերը փոխարինել «հաշվառված անձանց» բառերով: 

5) Ձև 3-ում «լիցենզիայի համարն է» բառերը փոխարինել «հաշվառված անձի համարն է» բառերով.
6) Ձև 6-ում «Լիցենզավորված անձի» բառերը փոխարինել «հաշվառված անձի» բառերով, «Լիցենզիայի համարը» բառերը «Հաշվառված անձի համարը» բառերով, իսկ «Լիցենզիան տալու» բառերը «Հաշվառման» բառով.
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և որոշման դրույթները տարածվում են 2016 թվականի մայիսի 25-ից հետո ծագած հարաբերությունների վրա:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

   ՎԱՐՉԱՊԵՏ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԴԵԿՏԵՄԲԵՐԻ  7-Ի N 1935-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1.  Անհրաժեշտությունը

      Սույն որոշման նախագծի մշակումը պայմանավորված է «Գործունեության իրականացման ծանուցման մասին» Հայաստանի Հանրապետության օրենքի ընդունմամբ:

«Լիցենզավորման մասին» Հայաստանի Հանրապետության 2001 թվականի մայիսի 30-ի ՀՕ-121 օրենքում 2015 թվականի նոյեմբերի 13-ին տեղի է ունեցել փոփոխություն` համաձայն որի ուժը կորցրած է ճանաչվել 43-րդ հոդվածի 2-րդ մասի աղյուսակի 18-րդ բաժնի 9-րդ կետը` որով Հայաստանի Հանրապետությունում «Թանկարժեք մետաղներից պատրաստված իրերի հարգորոշման և հարգադրոշմման» գործունեության տեսակը ենթակա էր լիցենզավորման: 

Նշենք նաև, որ 2015 թվականի դեկտեմբերի 5-ից ուժի մեջ է մտել «Գործունեության իրականացման ծանուցման մասին» Հայաստանի Հանրապետության օրենքը, որի 22-րդ հոդվածի 2-րդ մասով սահմանված աղյուսակի 4-րդ բաժնի 6-րդ կետի համաձայն` վերոնշյալ գործունեության տեսակը 2015 թվականի դեկտեմբերի 5-ից համարվում են ծանուցման ենթակա, նախկին լիցենզավորման ենթակա գործունեության տեսակի փոխարեն: Փոփոխության արդյունքում «Թանկարժեք մետաղներից պատրաստված իրերի հարգորոշում և հարգադրոշմում» գործունեության տեսակը համարվում է ծանուցման ենթակա գործունեություն` լիցենզավորման փոխարեն: Նշենք, որ գործառույթը «Թանկարժեք մետաղների մասին» ՀՀ օրենքի 11-րդ հոդվածի 1-ին մասի համաձայն վերապահված է ՀՀ էկոնոմիկայի նախարարությանը:

Փոփոխությունը պայմանավորված է նաև ՀՀ վարչապետի 2016 թվականի ապրիլի 6-ի թիվ 258-Ա որոշման 1-ին կետով հաստատված N 4 հավելվածի 4-րդ կետի, համաձայն որի ՀՀ կառավարության աշխատակազմ է ներկայացվելու «Հայաստանի Հանրապետության կառավարության 2006 թվականի սեպտեմբերի 22-ի N 1445-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը, որով սահմանված էր Հայաստանի Հանրապետության ֆինանսների նախարարությունը` տարբերանիշի և անվանանիշի գրանցման, հաշվառման և փորձաքննության, ինչպես նաև պետական պահուստների ուսումնասիրության գործառույթներն իրականացնող լիազոր մարմին:

 Հաշվի առնելով, որ Հայաստանի Հանրապետության կառավարության 2006 թվականի սեպտեմբերի 22-ի N 1445-Ն որոշմամբ` տարբերանիշի և անվանանիշի գրանցման, հաշվառման և փորձաքննության, ինչպես նաև պետական պահուստների ուսումնասիրության գործառույթները վերապահված է Հայաստանի Հանրապետության ֆինանսների նախարարությանը, սակայն ՀՀ վարչապետի 2016 թվականի ապրիլի 6-ի թիվ 258-Ա որոշման 1-ին կետով հաստատված N 4 հավելվածի 4-րդ կետի ՀՀ կառավարության աշխատակազմ է ներկայացվելու «Հայաստանի Հանրապետության կառավարության 2006 թվականի սեպտեմբերի 22-ի N 1445-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը, ուստի անհրաժեշտություն է առաջանում Հայաստանի Հանրապետության ֆինանսների նախարարությանը, որպես լիազոր մարմին սահմանված դրույթը ամրագրել ներկայացված նախագծում:
2.  Ընթացիկ իրավիճակը և խնդիրները

      Հաշվի առնելով, որ «Լիցենզավորման մասին» ՀՀ օրենքով սահմանված «Թանկարժեք մետաղներից պատրաստված իրերի հարգորոշում և հարգադրոշմում» գործունեությունը համապատասխան դրույթը ուժը կորցրած է ճանաչվել, ուստի անհրաժեշտություն է առաջացել կատարել համապատասխան փոփոխություններ գործող ոլորտային մի շարք իրավական ակտերում և համապատասխանեցնել «Գործունեության իրականացման ծանուցման մասին»  և «Թանկարժեք մետաղների մասին» ՀՀ օրենքներին:

3. Տվյալ բնագավառում իրականացվող քաղաքականությունը

Սույն որոշման նախագծի մշակումը պայմանավորված է «Լիցենզավորման մասին» Հայաստանի Հանրապետության 2001  թվականի մայիսի 30-ի ՀՕ-121 օրենքում տեղի ունեցած փոփոխությամբ` համաձայն որի ուժը կորցրած է ճանաչվել 43-րդ հոդվածի 2-րդ մասի աղյուսակի 18-րդ բաժնի 9-րդ կետը, որով Հայաստանի Հանրապետությունում «Թանկարժեք մետաղներից պատրաստված իրերի հարգորոշման և հարգադրոշմման» գործունեության տեսակը ենթակա էր լիցենզավորման և «Գործունեության իրականացման ծանուցման մասին» Հայաստանի Հանրապետության օրենքի ուժի մեջ մտնելով, որի 22-րդ հոդվածի 2-րդ մասով սահմանված աղյուսակի 4-րդ բաժնի 6-րդ կետի համաձայն` «Թանկարժեք մետաղներից պատրաստված իրերի հարգորոշում և հարգադրոշմում» գործունեության տեսակը 2015 թվականի դեկտեմբերի 5-ից համարվում են ծանուցման ենթակա, նախկին լիցենզավորման ենթակա գործունեության տեսակի փոխարեն:

Նշենք, որ «Լիցենզավորման մասին» ՀՀ օրենքի համաձայն` գործում էր լիցենզիայի, որպես իրավունքը հավաստող փաստաթղթի պահանջը, սակայն «Գործունեության իրականացման ծանուցման մասին» Հայաստանի Հանրապետության օրենքի համաձայն հայտատուին տրամադրվում է ծանուցման ենթակա գործունեությամբ զբաղվելու իրավունք, որով նվազեցվում է վարչարարությունը, ուստի անհրաժեշտություն է առաջանում Հայաստանի Հանրապետության ֆինանսների նախարարությանը, որպես լիազոր մարմին սահմանված դրույթը ամրագրել ներկայացված նախագծում:
4. Կարգավորման նպատակը և բնույթը

ՀՀ էկոնոմիկայի նախարարության կողմից իրականացվող ծառայությունների մատուցման բնագավառում վերապահված գործառույթի հետ կապված իրավական ակտերի փոփոխության ամրագրումը հարգադրոշմների, տարբերանիշերի և անվանանիշերի ձևերը, չափերը, նկարագրությունը և դրանց պատրաստման, հաշվառման ու տնօրինման գործընթացում:

5. Նախագծի մշակման գործընթացում ներգրավված ինստիտուտները և անձինք   

Նախագիծը մշակվել է ՀՀ էկոնոմիկայի նախարարության կողմից:

6. Ակնկալվող արդյունքը
       Թանկարժեք մետաղներից պատրաստված իրերի հարգորոշման և հարգադրոշմման գործառույթի հետ կապված իրավական ակտերի հստակեցում, իրավական ակտերում առկա փոփոխությունների և լրացումների, այդ թվում` գործող ընթացակարգերին ու իրավասությունները սահմանող իրավական ակտերի համապատասխանեցում: 

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

     ԷԿՈՆՈՄԻԿԱՅԻ ՆԱԽԱՐԱՐ                                                    ԱՐԾՎԻԿ ՄԻՆԱՍՅԱՆ

Տ Ե Ղ Ե Կ Ա Ն Ք N 1

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԴԵԿՏԵՄԲԵՐԻ 7-Ի N 1935-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

      «Հայաստանի Հանրապետության կառավարության 2011 թվականի հունիսի 10-ի N 785-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանա:
Տ Ե Ղ Ե Կ Ա Ն Ք N 2

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԴԵԿՏԵՄԲԵՐԻ 7-Ի N 1935-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

      «Հայաստանի Հանրապետության կառավարության 2011 թվականի հունիսի 10-ի N 785-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն սպասվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

    ԷԿՈՆՈՄԻԿԱՅԻ ՆԱԽԱՐԱՐ                                                    ԱՐԾՎԻԿ ՄԻՆԱՍՅԱՆ

ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԴԵԿՏԵՄԲԵՐԻ 7-Ի N 1935-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն

01/86/12430-16

2016-04-20
	2016 թվականի ապրիլի 18-ի Ձեր թիվ 01/14.1.2/2844-16 գրությամբ` ի կատարումն ՀՀ վարչապետի 2016 թվականի ապրիլի 4-ի թիվ 258-Ա որոշման որոշման N 4-րդ հավելվածի 1-ին կետի ներկայացված «ՀՀ կառավարության 2006 թվականի դեկտեմբերի 7-ի N 1935-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք, որ մեր իրավասությունների շրջանակներում դիտողություններ և առաջարկություններ չունենք:
	
	

	2.


	ՀՀ արդարադատության նախարարություն

01/14/5125-16

2016-04-29


	«Հայաստանի Հանրապետության կառավարության 2006 թվականի դեկտեմբերի 7-ի N 1935-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:
	
	


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   


 ԷԿՈՆՈՄԻԿԱՅԻ ՆԱԽԱՐԱՐ                                                                                                   ԱՐԾՎԻԿ ՄԻՆԱՍՅԱՆ
